
3Dwann Nisli

                    Bondye etabli bagay ki absoli, ki pa janm chanje. Men               
sosyete modèn lan ap kouri abandone tout lide sa yo jounen jodi a. Prèske tout bagay vin relatif, 
ki vle di li ka bon osinon li ka pa bon, sa depann. Genyen bagay sosyete a pa t’ asepte ditou 
ventan oubyen trantan pase. Poutan, jounen jodi a sosyete a dakò avèk yo. Genyen bagay yo te 
konn konsidere kòm krim alepòk, epi jodi a yo pa wè l’ pou anyen. Se pa sa sèlman. Si ou pa 
kanpe pou aplodi bagay la, yo kòmanse gade ou yon jan. Si ou leve vwa ou pou pale kont bagay 
la, koulye a se ou menm ki lènmi sosyete a. Yo gentan abandone tout baz yo ki te genyen pou 
sosyete a alepòk. Jou an jou, moun ap plede konstwi sou fondasyon ki pa stab. Ki kote sa va rive ?

Nan enprimri a kote nou pwodwi jounal sa yo, yon teknisyen te vin fè yon prezantasyon pou 
nou. Li t’ap pale sou kijan nou dwe kontwole lank avèk koulè nan piblikasyon nou yo. Se te yon 
prezantasyon ki te vrèman enteresan, epi genyen yon bagay ki te frape m’ nan prezantasyon sa a. 
Teknisyen an te pale sou kijan li enpòtan pou nou etabli yon seri estanda ki va sèvi yon baz pou n’ 
kontwole ki lank nou bezwen itilize pou chak jounal. Tèlman genyen anpil bagay ki varye lè 
ou pwodwi yon seri jounal, si ou vle jounal yo parèt inifòm, fòk ou etabli yon baz kote ou 
toujou kòmanse. Nan seyans sa a, nou te aprann kijan nou ka itilize yon seri enstriman pou n’ 
mezire koulè k’ap parèt sou paj jounal yo. Enstriman sa yo ban nou yon seri chif ki pèmèt nou 
kontwole kantite lank lan. Li pa sifi pou n’ di nou pral gade piblikasyon an pou wè si li bon nan 
je nou. Pou kòmanse, de (2) moun p’ap wè bagay la menm jan an. Epitou, sa ou wè ki bèl jodi a, 
kapab pa fè je ou plezi demen. Ou pa ka konfye je ou. Si ou annik konfye sa ou wè, piblikasyon 
yo p’ap janm inifòm. Youn ap blanch, yon lòt ap twò fonse. Travay la p’ap aseptab. 

Apre nou te resevwa ansèyman sa yo, epi apre nou te mete nouvo enstriman sa yo an pra-
tik pou n’ mezire bagay yo byen, nou te remake yon gran amelyorasyon nan koulè piblikasyon 
yo. Anplis, piblikasyon yo fèt san traka paske nou p’ap touye tèt nou pou n’ deside si koulè 
a twòp osinon twò piti. Nou pa konfye je nou yo ankò. Je lòm ka twonpe yo fasil. Nou pito 
konfye yon sistèm ki ban nou chif pou n’ konpare. Chif yo pa ka nan manti. Donk, si je a di 
yon bagay, poutan chif yo di yon lòt, nou pito konfye mezi yo ki gentan etabli deja. Nou pa 
konfye sa je nou ap di nou jou sa a, paske sa toujou varye.

Bondye gentan etabli yon seri mezi pou kondwit lòm epi pou lavi pitit Li yo. Estanda sa 
yo pa janm chanje, epi se yo menm sèl ki merite konfyans. Lòm kapab ofri yon lòt definisyon 
pou lavi, men sa pa chanje sa Bondye gentan etabli. Men yon egzanp : Lòm gentan konstwi 
yon seri prensip pou maryaj. Sa se vre, men sa Bondye te deja etabli konsènan maryaj pa janm 
chanje. Dapre Bondye, maryaj se yon gason ak yon fanm k'ap ini yo pou tout rès lavi yo. Jodi a, 
moun ap lite pou yo pran yon bagay ki pèvèti, epi y’ap travay pou li vin nòmal. Lòm te mèt bat 
kò yo pou eseye chanje estanda yo, men estanda yo pa chanje. Byen rete byen. Mal rete mal. 

Nou viv nan yon epòk ki danjere. Estanda Bondye te etabli yo anba atak agòch adwat. Kòm 
Kretyen, fòk nou pridan pou n’ pa kite enfliyans payen sa yo pouse nou kite verite a. Ann rete 
fidèl devan prensip yo Bondye te etabli nan Pawòl Li—prensip ki p'ap janm chanje.

Chapit 7

Règ Kris La
Amou Kris An Pratik

Pi Lwen  
Pase  

Pwotestan Yo 
—Dal E. Aysi

Se te yon moman solanèl nan ti legliz la ; frè ak sè yo te reyini ansanm pou yo pran 
yon gwo desizyon. Sè Katrin, ki te genyen disetan, te gentan tonbe nan dezobeyi-

sans ak dekourajman. Ti kras ti kras, li te gentan ale lwen moun legliz yo. Amou li te 
genyen pou bagay Bondye yo alepòk, sa pa t’ la ankò. Li pa t’ vle vin legliz. 

Plizyè manm nan ti asanble a te gentan vizite li. Yo te plede avè l’ pou li renouvle 
angajman l’ ak Senyè a epi avèk legliz la. Malerezman, lavi li te kontinye menm jan an. 
Koulye a, lè a te rive pou yo jere ka a devan asanble a, anba direksyon Sentespri Kris la. 

Premye pa
Twazyèm pa

Dezyèm pa
Katriyèm pa

Pale ak moun la pou kont ou

Pran detwa moun ansanm avè w'

Mennen ka a devan legliz la

Eskominye moun lan

Tout frè ak sè yo te bliye tèt yo nan moman an. Yo t’ap panse sou sè Katrin. Yo te 
chwazi chak mo avèk anpil swen. Pastè a te kòmanse avèk lapriyè. Apre sa, li te pase 
sou tout sa ki t’ap fèt nan dosye sa a rive nan jou kote yo te reyini an. Li te mande 
chak manm pou yo pale yon lòt fwa ankò ak Katrin avèk mo renmen pou li kapab wè 
peche li devan Bondye. Dlo t’ap koule nan je moun yo. Yon frè, apre li te fin li detwa 
pasaj nan Bib la, te mande tout moun pou yo mete ajenou nan lapriyè. Li prèske pa t’ 
kapab priye sitèlman sityasyon an t'ap aji sou li.

Se lè sa a yon sè te kanpe pou di : « Sè Katrin, mwen konn di ou deja kijan mwen 
renmen ou. Men koulye a, mwen vle di ou sa ankò devan tout moun. »

Ala yon bèl moman ki te touche kè moun yo ! Se lè sa a pastè a te pale avèk Katrin : 
« Nou vle ba ou okazyon pou ou reponn, sè Katrin. »

Jennfi a t’ap kriye koulye a. Li te fòse mo sa yo sòti kanmenm : « Kòman mwen 
te ka kite kalite renmen sa a ? Mwen te fè peche. Ede m’. »

Amou Bondye a, ki te manifeste nan mitan frè sè yo, te touche kè jennfi sa a. 
Pisans Bondye a te prezan pou geri kè a ki te gentan blese.

* * * * * * * * * * * * * * * * * * * * * * * * * * * 
Kisa Ki Règ Kris La ?

Se Kris la menm ki alatèt legliz la. Se Li ki reskonsab Li : « …mete legliz 
la apa pou Bondye. Li lave legliz la nan dlo ak nan pawòl Li. 27Paske, Li 
te vle pou legliz la parèt devan L’ nan tout bèl pouvwa Li, byen pwòp, san 
okenn defo, ni okenn tach, ni okenn pli, ni okenn mank » (Efezyen 5.26–27). 
Pou Li te ka rann legliz la bon nèt, Jezi te kreye yon plan kote se frè yo ki 
jwe yon wòl enpòtan. Li te bay manm yo yon reskonsabilite. Se yo ki va 
resevwa epi antrene moun ki antre nan kò a. Se reskonsabilite manm yo pou 
sove, geri, epi restore sila yo ki fèb ak sila yo ki tonbe nan erè « …pou nou 
tout ansanm nou ka rive fè yon sèl kò nan konfyans nou genyen an ak 
nan konesans Pitit Bondye a. Konsa, nou tout ansanm nou ka vin gran-
moun ki byen devlope, dapre dènye mezi devlòpman Kris la ki bon nèt » 
(Efezyen 4.13). 

Jezi ranpli frè ak sè yo avèk amou pa Li. Se renmen sa a ki pouse yo chache, 
rele, twouve, epi restore manm ki pran kou, ansanm ak manm ki kite bon  
chemen an. Donk, lè frè sè yo pratike renmen sa ki chache sila yo ki tonbe pou 
yo kapab ede yo epi restore yo, sa se yon manifestasyon amou Kris. EPI, se sa 



6

menm nou rele « règ Kris la.1 »
Règ Kris la akonpli de (2) pi gwo objèktif: 1) Li kenbe pwòpte nan temwayaj 

legliz la, epi li kenbe bon jan lòd nan legliz la, epi 2) Li chache restorasyon epi 
sali pou moun ki fè erè. 

Pou n’ rive nan dezyèm objèktif la pou règ Kris la, nou bezwen de (2) fòs ki 
pa ka separe : verite ak renmen. Nou twouve fòs marasa sa yo nan Efezyen 4.15 :  
« Okontrè, ann pale verite a avèk renmen nan kè nou, konsa n’a ka grandi 
nan tout sans nan Kris la ki chèf kò a. » Nou bezwen verite pou pwoteje sen-
tete doktrin lan epi pou pwoteje bon mach legliz la. Nou bezwen renmen pou n’ 
kapab genyen frè nou yo ki lwen nou. Ebèhad Anòl te di konsa : « Verite san 
renmen touye moun. Men, renmen san verite twonpe moun. » Li te di ankò :  
« Sila ki repwoche frè l’ san renmen, se yon ansasen li ye. »

Règ Kris La An Pratik : Matye 18.15–17
Matye chapit 18 ouvri je nou sou konpasyon Jezi te genyen pou sila yo ki 

tonbe nan peche. Fokis pasaj la se sou afè chache sila yo ki pèdi, sove yo, epi 
padone yo. Nan premye pasaj la, Kris avèti nou pou n’ pa ofanse ti piti yo. Apre 
sa, Li rakonte parabòl mouton ki te pèdi a. Apre sa, Li esplike kijan nou dwe 
trete yon frè ki tonbe. Chapit la fini avèk ansèyman konsènan padon nan lavi 
nou chak jou.

Vèsè 15 ak 17 anseye nou kòman nou dwe pratike règ Kris la. Andedan pasaj 
la, nou twouve kat (4) etap pou n’ swiv lè n’ap eseye rejwenn yon frè ki tonbe 
nan peche :

1.	 Lè yon frè peche, règ Kris la di se sila ki te wè peche a, oubyen ki konnen 
peche a, ki dwe aji. Li ta dwe chache jwenn ak frè a pèsonèlman. Yo dwe 
pale an prive nan objèktif pou restore frè a (vèsè 15). Renmen, ki mache ak 
respè epi apresyasyon pou frè a, va toujou chache geri epi restore li. Renmen 
pa nan tripotay. Renmen pa kreye espektak. Frè a sipoze abòde dosye a avèk 
pridans. Fòk li konprann sityasyon an kapab diferan ak sa li te gentan mete 
nan tèt li. Se nan fason sa toude bò yo kapab konprann youn lòt. Konsa, yo 
kapab rezoud pwoblèm lan san yo pa bezwen lòt moun ankò ki pou entèvni. 

2.	 Si premye pa sa a pa rezoud pwoblèm lan, epi si frè ki tonbe a pa tande 
konsèy, koulye a règ Kris la fè pwovizyon pou yon dezyèm etap (vèsè 16). 

1. Se te frè yo nan peyi Laswis ki te vini avèk espresyon sa a nenpòt 450 ane pase. Yo t’ap fè referans sou sa Kris te anseye nan Matye 
18.15–17. Yo te rele li « règ Kris la » paske sa mande yon vrè amou nan mitan asanble a.

Menm frè a ki te pale avèk li deja dwe pran youn osinon de (2) moun 
ansanm avèk li pou retounen pale ak frè ki tonbe a ankò. Koulye a, genyen 
plis sajès, plis konfyans, ak plis fòs pou rejwenn frè ki te tonbe a. Etap sa 
a enpòtan pou de (2) rezon. Dabò, konsèy plizyè moun ka ede frè a wè  
bezwen l’, menmsi gwoup moun yo toujou piti epi prive. Dezyèmman, 
konsèy plizyè moun rann dosye a pi klè, epi nouvo moun yo kapab evalye 
atitid premye frè a ki te adrese pwoblèm lan pou kont li. Annou konsidere 
egzòtasyon an ki nan Galasi 6.1 : « Frè m’ yo, si nou bare yon moun ap fè 
yon bagay ki mal, nou menm ki gen Lespri Bondye a nan kè nou, se pou 
nou mete l’ nan bon chemen. Men, fè sa avèk dousè. Epi nou menm bò 
pa nou, veye kò nou pou nou pa tonbe nan tantasyon tou. » Dezyèm etap 
sa a nan règ Kris la ede nou pou n’ asire n’ap travay nan yon lespri imilite 
ak dousè.

3.	 Si frè ki tonbe a toujou refize chanje lavi li, règ Kris la fè pwovizyon pou yon 
twazyèm etap (vèsè 17). Ka a dwe vini devan asanble a. Sa toujou saj pou 
mete ka a devan pastè a osinon ansyen legliz yo. Lè a rive pou asanble a mete 
men nan efò k’ap fèt pou pran swen pwoblèm lan epi restore frè a. Sila ki 
te tonbe a dwe tande vwa frè sè yo. Li ta bon si tout manm yo pale avèk li. 
« Men, nou menm, nou se moun Bondye. Tout moun ki konnen Bondye, 
yo koute lè n’ap pale ak yo. Moun ki pa moun Bondye p’ap koute nou. Se 
konsa nou ka konnen diferans ki genyen ant lespri k’ap pale verite a ak 
lespri k’ap bay manti a » (1 Jan 4.6). Se te etap sa a asanble a te pran nan 
ti istwa sè Katrin anlè a. Twazyèm etap sa a ofri yon lòt okazyon ankò pou 
moun yo touche kè frè a pou li repanti epi pou li sove. 
Avèk èd Bondye, souvan pwoblèm lan gentan korije pandan twa (3) etap sa yo 
ap aplike. Ala yon kontantman lè asanble a wè frè a rekonèt tò li epi li repanti ! 
Lajwa asanble a se tankou lajwa a ki te pouse gadò a kouri envite zanmi l’ yo 
vin fete paske li te jwenn ti mouton l’ ki te pèdi. Glwa pou Bondye !

4.	 Katriyèm etap la nan règ Kris la vrèman difisil epi konsekan anpil. Yon frè ki 
tonbe gentan bay prèv li chite dapre peche li te komèt la epi dapre rebelyon 
li kont asanble a. Li kite gras Bondye a. Pou rezon sa a, amou avèk verite 
mande pou n' pran yon katriyèm etap kote yo mete frè a deyò asanble a 
(vèsè 17).

Men etap sa a pa yon defèt. Jamè ! Lè yo mete yon moun deyò nan asanble a, 

yo rele sa eskominyen. Pafwa se etap sa ki nesesè pou fè frè a reyalize eta li kòm 
yon moun ki chite epi ki nan bezwen devan Bondye. Objèktif ki dèyè etap sa 
a se toujou restorasyon. Se pou li repanti epi restore. Legliz la toujou anvi wè 
redanmsyon. Yo dwe priye pou sa epi entèsede pou frè a. 

Etap sa yo se mande bon jan renmen. Yo espirityèl. Yo kanpe sou lafwa. Se pou n’ 
antre nan etap sa yo avèk dousè (Galat 6.1). Objèktif etap sa yo se pou restore 
moun lan ki gentan mare nan yon peche. Plan sa a genyen sipò Bondye ki nan 
syèl la.2 

Pisans Ki Genyen Nan « Mare » Epi Nan « Lage »
Anpil moun poze kesyon sa a : Ki kote legliz la jwenn otorite pou li fè bagay 

sa yo ? Kris gentan bay legliz espirityèl la otorite pou li pran desizyon sou latè, 
epi Li rekonèt desizyon sa yo nan syèl la. Li di konsa : « Franchman, M’ap di 
nou sa : Tou sa nou mare sou latè ap mare nan syèl la. E, tout sa nou demare 
sou latè ap demare nan syèl la » (Matye 18.18, 16.19--Bib Kreyòl la, Bibles 
International). Tèks la pale sou « mare » epi « demare. » Nou pral wè yo genyen 
de (2) sans. Ann gade yo koulye a :

1.	 Siyifikasyon « padone »
mare : pa padone ; entèdi kominyon ; pa lage.
demare : padone ; pèmèt kominyon ; lage.

Nou ka wè siyifikasyon sa a nan parabòl de (2) moun ki te genyen dèt yo  
(Matye 18.23–25). Nan vèsè 27, mèt la te « demare » sila yo ki te dwe li lajan. 
Nan vèsè 34, menm mèt la te « mare » sèvitè a ki pa t’ genyen konpasyon. Jezi 
akòde pouvwa sa a nan men legliz Li a nan Lik 17.3 epi ankò nan Jan 20.23. 

2.	 Siyifikasyon « fè desizyon moral » (sa ki bon ak sa ki pa bon)
mare : fè koube ; kòmande ; entèdi ; kondane.
demare : lage ; kite moun lan deside nan konsyans li ; pèmèt. 

Se avèk siyifikasyon sa a mo yo te itilize nan Matye 16.19. Ann gade kijan 
legliz la te pratike nosyon sa a nan Travay 15.28–29. Nan ka sa a, frè yo te wè se 
te nesesè pou yo «mare» kèk pwen epi pou yo «demare» kèk koutim Jwif yo te 
genyen. Bondye te sipòte desizyon legliz la lè sa a paske Li te beni yo—legliz yo 
t’ap grandi (Travay 15.30–31, 16.4–5).

2. Men kèk pasaj ki pale plis sou katriyèm etap la : Women 16.17–18, 2 Tesalonisyen 3.14–15, epi Tit 3.10. Objèktif la toujou rete menm 
jan : destriksyon lachè (dezi chanèl) epi sali nanm lan. Gade byen sa ki nan 2 Tesalonisyen 3.15. Legliz modèn lan bezwen reveye l’ sou 
ansèyman sa a. Gade ankò Lik 17.3, 1 Korent chapit 5, 2 Korent 2.6–8, Matye 5.23–24, epi Jak 5.19–20.	

Règ Kris la baze sou otorite espirityèl sa a. Anpil asanble jounen jodi a pa pra-
tike règ Kris la, epi yo gentan pèdi otorite Kris la. Sa vin rann pòt la ouvri pou 
yon inondasyon kote yon bann lide lemonn gentan antre pami moun ki swadizan 
Kretyen. Kris pa twouve plas Li ankò nan mitan pèp Li a. Li kanpe deyò ap rele 
nou pou n’ repanti (Revelasyon 3.20). 

De (2) siyifikasyon sa yo pou « mare » epi « demare » va travay ansanm pou 
rann lavi asanble a pi bèl. Tout sa ki detwi lapè ak bon jan kominyon nan mitan 
frè ak sè yo sipoze « mare » ; piga yo pèmèt bagay sa yo. Legliz la pa ka asepte 
okenn bagay ki kont Bòn Nouvèl la, osinon ki ofanse Bòn Nouvèl la. Men, lè 
genyen opinyon divès, lè genyen konviksyon ki diferan, lè genyen abitid pami 
frè yo ki PA vyole prensip biblik, ni ki pa anpeche kominyon pami frè yo, legliz 
la ka « demare » bagay sa yo. Yo ka tolere yo. 

Se nan fason sa a règ Kris la asire tout aksyon manm yo, tout pozisyon yo 
pran, epi tout konpòtman yo pratike va aseptab devan tout asanble a. Konsa, yon 
moun ki santi li ofanse, epi moun lan ki se sous ofans lan, kapab mete lide yo 
devan asanble a pou evalye yo. Nan fason sa a, sila ki repanti jwenn padon, epi 
kominyon asanble a rete entèg. Nan règ Kris la, nou wè se amou ki kanpe kòm 
yon fòs kont peche. Renmen pa ka ofanse moun. Renmen pa dakò dezakò nan 
mitan frè yo. Renmen pa pe bouch li lè yon frè peche kont yon lòt osinon kont 
tèt li. Renmen toujou aji selon règ Kris la. Konsa, Kris prezan nan mitan legliz 
Li a, epi pisans Li pou fè gerizon se bagay ki reyèl. 

Poukisa Legliz Jodi A Yo Pa Pratike Règ Kris La ?
Jezi te achte legliz la ak san Li. Legliz Li a pwòp epi sen. Règ Kris la se disiplin 

andedan fanmi Bondye a. Disiplin sa a sòti nan syèl la epi li fèt ak renmen. Men, 
nou pa fasil wè li nan legliz yo jounen jodi a. Kòman sa ? Ann gade sa moun 
konn di pou esplike sa :

1.	 « Nou pa ka wè kè moun lan. » Levanjil Pwotestan an di konsa : « Sali 
se pa mwayèn lafwa sèlman. Zèv pa enpòtan. » Avèk konsèpsyon sa a, 
legliz la oblije pèmèt peche pami manm li yo. Men, èske nou pa rekonèt 
yon pyebwa selon donn li bay la ? (Matye 7.15–20 ; 12.33). Se vre nou 
pa kapab wè kè pyebwa a avèk je nou, men fwi yo (zèv yo) fè nou wè eta 
kè a. 

2.	 « Depi ou sove, ou sove nèt. » Yon doktrin Djòn Kalvin ki rele  
« prezèvasyon sen yo » pa ouvri chemen an pou disiplin ki efikas nan  



10

JOU KI TE VINI APRE YO

legliz la. Disiplin pa nesesè nan yon legliz kote yo fè ou konnen ou pa 
kapab tonbe deyò gras Bondye a menmsi ou ap viv nan peche. Men, sila 
yo ki konprann bagay la konsa inyore verite a ki nan Women 8.1–2, ki di :  
« Donk, koulye a, pa genyen okenn kondanasyon pou moun ki nan 
Jezi Kris, pou moun ki p’ap mache dapre lachè, men, ki ap mache  
dapre Lespri a. » (Bib Kreyòl la, Bibles International) Sali se pou moun ki  
« nan Jezi Kris » li ye. Se pou sila yo ki pa mache « dapre lachè. » 

3.	 « Bondye se renmen. » Levanjil modèn lan pale sou kijan « yon sèl 
Bondye se papa tout moun epi tout moun se yon sèl fanmi. » Selon 
lide sa a, Bondye pa kondane pèsonn. Donk, legliz la pa dwe kondane 
pèsonn nonplis. Moun yo twonpe lè yo di : « Nou tout prale menm 
kote a. » Genyen yon moun ki te di konsa : « Bondye twò bon pou 
lòm madichonnen Li, epi lòm twò bon pou Bondye madichonnen li. » 
Deklarasyon sa a se lide modèn lan menm. Men, ki kote Bib la anseye 
yon bagay konsa ? Poukisa Jezi te bay yon seri regleman si pa t'ap janm 
genyen okazyon pou yo aplike. Se vre Bondye se renmen. Se vre Li pa 
vle wè pèsonn peri. « …Li ta vle pou tout moun tounen vin jwenn 
Li » (2 Pyè 3.9). Men Bib la di ankò : « …Mennen yon lavi apa pou 
Bondye. Si se pa sa, pa gen moun k’ap wè Senyè a » (Ebre 12.14). 

4.	 « Sentete legliz la kanpe sou sentete objèktif la, epi pa sou sentete 
manm yo. » Se lide sa a Ògostin te prezante ki te ouvri pòt la pou 
fondasyon legliz teritwa yo—legliz ki mele ak leta yo. Si legliz la se tout 
moun ki abite nan tèl zòn, sèl fason pou disipline yon manm ki tonbe 
se swa ou maltrete li osinon ou touye li. Se sa menm legliz teritwa yo te 
fè pandan epòk pèsekisyon yo kote yo te etabli yon kalite tribinal pou 
jije moun ki pa t' gen menm lafwa avèk yo. Depi legliz la ak lemonn 
lan fè yon sèl, pa genyen liy pou separe yo. Sa vin enposib pou legliz la 
rete pwòp. 

5.	 « Legliz la envizib. » Se sila yo ki te konnen legliz teritwa yo te debòde 
ak peche, ak pèvèsyon, epi ak lide payen ki te envante doktrin sa a. Yo te 
konnen legliz Kris la pwòp (Revelasyon 19.8). Men, paske legliz teritwa 
yo pa t’ konnen kilès ki pwòp epi kilès ki pa pwòp, yo te annik di legliz 
la envizib. Ou pa ka wè li. 
Nan yon legliz ki envizib, kilès ki reskonsab pou kenbe legliz la pwòp ? 

Repons lan se : « Pèsonn. » Men an reyalite, legliz la vizib. Kilès ki kapab 
venk limyè legliz la (Matye 5.14) ? Se toujou posib pou nou idantifye 
vrè frè yo nan lafwa. Pyè ak Jan te konnen kilès ki te fidèl (Travay 4.23).  
Pòl te konnen kilès ki te fidèl nan Travay 28.15. Bondye pa fè erè  
(2 Timote 2.19). Legliz la vizib, epi lemonn lan menm ap konnen lè 
legliz la dakò ak peche lakay li. Règ Kris la pèmèt limyè a kontinye briye 
(Filipyen 2.15). 

6.	 « Dispènsasyon gras la va mete fen nan fo legliz la. » Sa se yon pwofesi 
ki pa kòrèk. Li travay kont règ Kris la. Dapre jan yo di l’ la, legliz la kon-
dane pou li fayi moralman. Si se konsa, poukisa nou ta lite pou n’ kenbe l' 
pwòp ? Ansèyman sa yo te kòmanse ak J. N. Dabi ki te yon Angletè. 
Se lide sa yo ki degaje nan Bib Skofid la. Yo vle fè ou konnen legliz la 
se sèlman yon ti parantèz li ye nan plan Bondye pou Izrayèl. Ansèyman 
sa yo pran tout glwa legliz espirityèl la, epi yo plake l’ sou nasyon Jwif 
yo pandan epòk milenè a. Konsèp sa yo pa pèmèt nou rekonèt valè yon 
temwayaj ki sen, epi yo pa pèmèt nou wè bèl limyè legliz la ki klere nan 
yon monn ki plen tenèb. 

Donk, men kèk nan rezon yo kifè règ Kris la se pa yon bagay ou wè fasil nan 
legliz yo jounen jodi a. 

Men, tout ansèyman Bib la se avèk objèktif pou restore sila yo ki gentan inonde 
nan erè. Sa a se travay legliz la. Bib la ban nou lòd pou nou fè sa, epi li ban nou 
egzanp. 

Ann priye pou legliz yo jounen jodi a kapab reveye. Konsa, avèk renmen fra-
tènèl sa a, anpil « Katrin » va sove, epi yo va pami nou nan glwa Bondye a. Èske 
ou pratike règ Kris la nan legliz kote ou mache a ?

(Liv sa a va kontinye nan pwochèn edisyon an)

YON EVÈNMAN KI TE FRAPE  
TANKOU YON KOUT ZÈKLÈ

Enfliyans dous yon timoun kapab mennen yon paran twouve sali pou peche l’ 
yo. Mwen sonje istwa yon Kretyen te rakonte m’ kèk ane pase. Misye te 

yon tafyatè oparavan. Li te rakonte m' kisa ki te pouse li kite tafya, ansanm ak 
tout sikonstans yo ki te fè li kanpe pou l’ reflechi sou kijan li pa t’ gen kontwòl 
tèt li ankò.

Vwala se te de (2) fanm ki te viv nan yon ti vilaj. Toutan yo te konn wè yon 
tifi pòv ki te konn pase avèk yon bokit nan men l’. Rad tifi a pa t’ bon menm…
bagay ki te fini lontan. 

Yon bon jou, youn pami medam yo te poze tifi a kesyon : « Tifi, di nou sa ki 
nan bokit la non. »

« Se tafya, madam. »
Madam lan mande l’ : « Ki kote ou rete, en ? »
Tifi a di : « M’ rete lòt bò a, nan fon an. »
Madam lan di tifi a konsa : « M’ prale avèk ou lakay ou, tande ? »
Konsa madanm lan ak tifi pòv la te mache sòti nan vilaj la. Yo te desann nan 

fon an jouk yo rive devan yon vye ti kay mizerab. Se te yon fanm mèg ki te vin 
kontre yo nan papòt la. Se rad fini ki te sou li tou. Andedan kay la, madam lan te 
wè yon nonm ki te sal, ki t’ap pale lèd, epi ki te sou anba gwòg. Li te prèske kriye. 

Madam lan te pale ak fanm lan nan papòt la : « Cheri, tifi sa a se pitit ou li ye ? »
« Wi. »
Madam lan te kontinye : « Èske li ale lekòl ? »
« Non. Ki rad li ta mete sou li ? Sèl sa li posede se vye rad ki sou li a. »
Madam lan di ankò : « Epi, sa vle di, li pa janm ale legliz ak lekòl dimanch ? »
Fanm mèg la reponn : « Men kòman li te ka ale lekòl dimanch ak vye rad sa 

yo ? Li poko janm ale nan vi li. »
Madam lan di : « Si m’ ba li bon rad, èske ou va kite li ale ? »
Fanm lan di konsa : « Aaa. Ou pa bezwen bay tifi a anyen. Mari m’ ap annik 

vann rad yo pou li achte tafya. Pa pèdi tan ou ak tifi a. Pa genyen espwa pou li. 
Pa gen espwa pou fanmi an nonplis. »

YON DESIZYON FATAL
YON EVÈNMAN KI TE FRAPE  
TANKOU YON KOUT ZÈKLÈ

Madam lan te pèsiste : « Men, tifi a te kapab ale lekòl dimanch, pa vre ? Nou 
dakò ? »

Konsa moun yo te antann yo. Tifi a taprale lakay madam lan chak dimanch 
maten. La a, li tapral abiye nan bèl rad epi asiste lekòl dimanch tou nòmal. Apre 
lekòl dimanch, tifi a tapral pase kay madam lan ankò epi mete rad pa l’ sou li 
pou li ale lakay. 

Tifi a te tèlman dou. Nan yon batje monitris lekòl dimanch lan te gentan 
apresye li anpil. Li te fè l’ kado yon Nouvo Testaman. San dout, se te premye 
kado tifi a te janm resevwa nan lavi li. Tifi a te fyè pou Nouvo Testaman l’. Li te 
mache avè l’ tout kote. Li te konn di moun : « Men ti Nouvo Testaman m’ lan. 
Se pou mwen. »

Nan nwit, tifi a te refize depoze Nouvo Testaman an. Li te toujou kenbe l’ nan 
men l’ pandan li kouche atè sou vye rad yo ki te sèvi l’ kabann. 

Pandan ane yo te pase, tifi a te vin malad. Se zanmi l' yo ki te fè li wè yon 
doktè. Doktè a te oblije fè yo konnen tifi a p’ap chape. Maladi a pral touye li. 
Zanmi li yo te fè yon fason pou li jwenn yon seri bagay pou li pa soufri twòp 
pandan li te malad. Sepandan, yo te oblije fè sa avèk entèlijans paske yo te kon-
nen papa l’ ka annik sezi bagay yo epi vann yo pou l’ achte tafya. 

Koulye a, pou m’ fini istwa a, mwen pral kite papa a esplike kijan sa te pase :
« Yon jou mwen te chita bò kote pitit fi mwen an ki te kouche atè. Mwen te 

bezwen pran yon kout tafya. Se sèl sa m’ te wè devan m’. Mwen te deja vann tout 
bagay nan kay la. M’ voye je m’ agòch adwat, epi pa t’ rete anyen ankò. M’ pa t’ 
jwenn anyen pou m’ vann pou achte bwason. Men, fòk mwen te bwè ! Tifi a te 
kouche atè. Li t’ap dodo avèk ti Nouvo Testaman an nan men l’. Pandan mwen 
te rete ap gade l’, li te tonbe dòmi epi ti liv la te chape nan men l’. Li tonbe bò 
kote l’ atè a. 

« Tou dousman, mwen te voye je m’ toupatou pou wè si moun t’ap swiv mwen. 
Mwen te lonje yon men ki t’ap tranble. Mwen te pran Nouvo Testaman an, epi 
te sere l’ nan pòch mwen. Touswit, mwen te leve sòti nan kay la. M’ te koupab. 

YON EVÈNMAN KI TE FRAPE  
TANKOU YON KOUT ZÈKLÈ

M’ te wont. M’ te nan wout pou m’ achte tafya. 
« Yo te ban m’ yon boutèy tafya pou ti Nouvo Kontra a…yon sèl. Liv la te 

yon ti liv nan movèz eta, osinon m’ te ka jwenn plis pou li. Mwen te kouri bwè  
bwason djabolik la prèske yon sèl kou. M’ te santi yon soulajman pou swaf la 
ki t’ap manje m’. Alkòl la te pike vye san an ki te vant mwen an, epi mwen te 
kòmanse santi m’ bon. Mwen pa ka di kisa ki te pouse m’ ale lakay mwen jou swa 
sa a. M’ te rive bò kote pitit fi mwen an san m’ pa t’ konnen. M’ te konprann li 
t’ap dòmi. Tafya a te gentan fè travay li nan mwen. Pandan yon ti tan mwen te 
santi m’ anfòm. Doulè yo te ale. Se lè sa a tifi a te ouvri je l’ gade m’. 

« Li te lonje men l’ touche bra mwen. Li di : « Papa, koute. M’ pral mouri. 
Lè m’ mouri, mwen prale avèk 
Jezi, paske Li di timoun se pou 
Li yo ye epi yo gen plas yo nan 
Wayòm Li. Mwen te aprann sa 
nan Nouvo Testaman mwen an. 
Papa, lè m’ rive nan syèl la, kisa 
mwen pral di Jezi si Li poze m’ 
kesyon sou Nouvo Testaman an ? 
Papa ? Papa ! Kijan m’ pral 
reponn Jezi ? » 

« Pawòl la te frape m’ tankou yon kout zèklè. Yon sèl kou, mwen te rive nan 
bout mwen. M’ pa t’ kapab ankò. Mwen te tonbe ajenou bò kote tifi m’ lan, epi 
mwen te rele fò : « Bondye, gen pitye pou mwen, pòv pechè ! »

« Boutèy tafya sa a se te dènye bwason ki te janm touche ak bouch mwen. 
« Apre detwa jou, tifi m’ lan te mouri ak men li nan men mwen. Dènye pawòl 

li se te : « Papa, koulye a nou toude pral ansanm ak Jezi. »

The Gospel for Youth (Levanjil la pou Jèn yo)



15

       Yon Fennèt Ki Pèmèt
       Mwen Gade Lemonn

                         —Sannfòd Yodè    

« Si yon moun renmen lemonn, li pa gen renmen pou Papa a nan kè li » (1 Jan 2.15).

Mwen gen plis pase katreven (80) ane sou tèt mwen, epi kè m’ pa fin bon ankò. 
Konsa, mwen gen anpil tan pou m’ chita epi swiv lemonn. Mwen gade sa k’ap 

pase. Pandan m’ chita anba galeri lakay mwen, se swiv m’ap swiv sa k’ap pase devan m’.
Mwen wè timoun inosan k’ap ri ak kè kontan pandan y’ap pedale bekàn yo… M’ poze tèt 

mwen kesyon : Èske yo va onore paran yo epi respekte otorite ? Sa se premye kòmandman an 
ki genyen yon pwomès dèyè l’. Pwomès la se yon vi ki long epi ki itil lòt yo. 

Mwen wè jenn gason yo k’ap fè kous sou moto, k’ap fè moun wè ki pisans ki nan men 
yo. Yo mete nan tèt yo gwo bri vle di gwo pouvwa… Èske yo va devni òm ki merite respè 
epi ki kapab dirije lòt moun?

Mwen wè jennfi k'ap pase, epi mwen wè jan yo mal abiye nèt. Kò yo deyò. Y’ap 
chache moun ki pou wè yo… Èske yon jou yo va rive konprann kò yo se pa yon jwèt 
pou distrè gason yo ye ? Èske yo va aprann ki bèlte ki genyen nan modesti, nan pwòpte 
moral, ak nan sentete ? Se sa yo ki mak yon fanm total ! 

Yon bis chaje ak travayè pase devan kay la pou ale nan jaden anana yo. Anba solèy cho, 
moun sa yo pral lite epi swe pou yo chache lavi pou timoun yo ki grangou lakay yo. Èske 
genyen espwa pou yon pi bon lavi pou moun sa yo yon jou pi devan ?

Mwen wè bèl moto kat (4) kawoutchou ansanm ak pikòp doub kabin k’ap mache 
byen vit sou wout la. Chofè yo se mèt konpayi anana yo ak chèf travay yo, se grannèg yo 
ye. Pandan y’ap kouri bèl machin yo, y’ap pale nan telefòn ak « moun enpòtan » parèy 
yo. Y’ap diskite kòman yo ka fè plis kòb. Y’ap diskite kòman yo ka pwodwi plis bagay. 
Y’ap diskite kòman yo ka depanse mwens pou pwodwi sa y’ap pwodwi. Èske yon jou yo 
va li istwa nonm rich la ki te vle bati pi gwo depo yo ? (Lik 12.16–21). 

Sosyete nou yo ap viv nan yon kriz moral. Se bagay ki pou fè ou sezi : divòs, remarye, 
omoseksyalite…se bagay sa yo ki alamòd !

Èske nou menm, kòm legliz Kris la, èske nou va kontinye chita gade nan fennèt la san 
nou pa fè anyen nan sa ? Èske nou va rete ap plenyen ase ? Byen petèt lè a gentan avanse 
sou nou, men lòd la toujou rete : Ale fè disip pou Mwen nan tout nasyon, batize yo nan 
non Papa a, Pitit la, ak Sentespri a.

« Konsa tou, se pou limyè nou klere devan tout moun, pou lè yo wè tout byen n’ap fè yo, y’a 
fè lwanj Papa nou ki nan syèl la » (Matye 5.16).

Lafwa e Santiman
Leson 8f

Disip Jezi Kris

S E K S Y O N  PA R A N

ENPRESYON
Kounyeya mwen pral Jerizalèm. Se Sentespri k’ap pouse m’ ale. Mwen pa konnen sa k' 
pral rive m’ la a. 23Yon sèl bagay mwen konnen : nan chak lavil kote m’ pase, Sentespri 
avèti m’ prizon ak anpil soufrans ap tann mwen… 25Mwen pase kèk tan nan mitan 
nou ap anonse Gouvènman Bondye ki wa a. Men, kounyeya, mwen konnen nou youn 
p’ap janm wè m’ ankò. Travay 20.22, 23, 25.

Mezanmi, nou pa bezwen kwè tout moun k’ap di yo gen Lespri Bondye a. Men, se pou n’ 
sonde yo pou nou wè si lespri yo genyen an sòti nan Bondye vre. Paske, gen yon bann fo 
pwofèt ki gaye toupatou sou latè a. 1 Jan 4.1.

Nan pòsyon Ekriti nou li nan Travay, sanble Pòl te tande vwa Sentespri pale ande-
dan li. E nou te kapab remake anpil lòt egzanp sanblab nan liv Travay. Enben. 

Èske Senyè a toujou pale ak moun pamwayen vwa enteryè sa a ? Kòman nou kapab 
konnen si se Senyè a k’ap pale oubyen si se senpleman yon santiman oubyen yon panse 
ki parèt nan lespri nou? Kesyon sa yo konn twonpe jenn Kretyen espesyalman.

Lè yon moun pa ka fè distenksyon ant vwa Bondye e lòt vwa yo, sa kapab 
mennen moun lan nan move sityasyon. Men yon egzanp : Yon jenn gason ka gen 
yon enpresyon enteryè li dwe marye avèk tèl jenn fi. Men, sa ka rive kote jenn 
fi sa a genyen yon lòt enpresyon ki kontrè nèt. Kilès ki gen rezon ? Konsa tou, 
yon moun ka santi yon bagay ki pouse l’ pale byen fò nan yon reyinyon. Li di se 
Bondye, men èske se sa ? Oubyen yon lòt moun ka santi se Bondye ki pouse l’ fè 
yon lòt aksyon ki tèlman dwòl. Èske se Bondye ki t’ap pouse l’ ? Lè yon Kretyen 
ki swadizan sensè tande ki jan Bondye te fè yon bagay ekstwòdinè konsa nan lavi 
yon lòt moun, sa ka fè l’ kouri panse lide enteryè pa li yo sòti nan Bondye. Sa se 
vre espesyalman si li se yon moun ki apenn angaje tèt li pou li swiv Senyè a san 
krent pou sa lèzòm ap di.

Men kijan pou n’ distenge santiman enteryè e enpresyon enteryè sa yo ak vre 
direksyon Sentespri ? Repons lan pa toujou nwa sou blan tankou nou ta swete. 
Nan egzanp anwo a, kontèks la endike ke menm Pòl te melanje pwòp enpresyon 
li avèk vwa Sentespri.

Prensip Direksyon Sentespri
1.	 Sentespri toujou bay direksyon Li nan kèk kannal distenge.

Pawòl Bondye kanpe kòm yon mesaj kontinyèl Sentespri bay. Si nou vle genyen 
direksyon Sentespri nan lavi nou, nou dwe fè lekti nan Pawòl Bondye regilyèman. 
Bondye pale ak moun ki konekte ak Li.

Se vre kote moun pa genyen Bib la, oubyen kote moun pa kapab li, Bondye kapab 
toujou bay pèp Li revelasyon espesyal. Li te konn fè sa anvan Nouvo Testaman an 
te ekri. Men, sila yo ki genyen Pawòl la nan men yo dwe toujou ap chache direk-
syon Sentespri atravè Pawòl la. Lòt kannal espirityèl se lapriyè, konsèy moun ki gen  
otorite, e kominyon sen yo. Lè nou konsantre sou sa Bondye di nan Pawòl Li, sou sa 
Li di nou sou jenou nou nan lapriyè, sou sa Li di nou atravè konsèy lidè nou yo, e sou 
sa Li di nou atravè frè fidèl yo, nou gen yon baz pou n’ evalye vwa ki pale andedan nou  
 (kontinye nan paj 20)

ISTWA BIBLIK

Nouvèl ki Sòti nan Syèl

ZAKARI AK ELIZABÈT

Zakari ak Elizabèt te yon koup espesyal ki t’ap viv nan vil Jerizalèm. Toude te ren-
men epi obeyi Bondye. Pandan anpil lanne yo t’ap lapriyè pou gen yon pitit, men yo 
toujou pa t’ gen pitit.

Zakari te yon prèt nan tanp lan. Travay li se te boule lansan nan Plas ki Apa a pan-
dan pèp la t’ap lapriyè deyò epi t’ap rete tann benediksyon li.

Yon jou zanj Gabriyèl te vin nan tanp lan. Lè Zakari te wè li kanpe adwat lotèl la, li 
te pè. Gabriyèl te di : « Pa pè. Bondye tande lapriyè ou. Madanm ou pral fè yon pitit 
gason, epi ou va rele li Jan. Ou pral gen anpil kontantman lè li fèt epi lòt moun pral 
rejwi avèk ou tou. »

Gabriyèl te kontinye : « Jan pa dwe janm bwè diven ni bwason ki fò. Li pral gran 
nan je Bondye, paske li pral gen lespri ak pisans Eli a. Jan pral fè kè moun ki di yo vin 
mou tankou kè timoun piti. Li va fè lespri moun dezobeyisan yo vin saj nan lafwa. »

« Kòman sa kapab fèt ? » Zakari te mande ak dout. « Ki siy ou pral ban mwen pou 
mwen kapab konnen se vre ? Mwen menm ak madanm mwen, nou twò granmoun 
pou fè pitit kounyeya ! »

Zanj lan te reponn : « Non mwen se Gabriyèl. Mwen kanpe devan Bondye pou 
mwen obeyi kòmandman Li yo. Paske ou pa t’ kwè mwen, ou p’ap kapab pale jouk 
timoun lan fèt. Pawòl mwen an va akonpli nan dat pou li akonpli a. »

Pandan tan sa a, pèp la t’ap tann Zakari deyò tanp lan. Yo t’ap mande kisa ki fè li 
mize konsa. Finalman lè li te vin sòti, li pa t’ kapab beni pèp la. Li pa t’ kapab pale 
ditou. Men yo te reyalize pamwayen jès li yo li te fè yon vizyon.

Apre tibebe a te fèt, anpil moun te panse li ta pral pote non papa li. Men Zakari te 
fè yo sipriz lè li te ekri sou yon ti tablo : « Non li se Jan. »

Imedyatman Zakari te kapab pale ankò. Li te ranpli ak Sentespri a epi li te kòmanse 
pwofetize epi fè lwanj Senyè a.

Lik chapit 1

Itilize avèk pèmisyon : 
Christian Aid Ministries, Berlin, Ohio

Atik sa a sòti nan : 101 Pi Bèl Istwa Nan Bib La © 1994

Men M’ap voye mesaje Mwen devan pou Li pare yon chemen pou Mwen. 
(Malachi 3.1)

1. Kisa zanj lan te pwomèt pou li bay Zakari ak Elizabèt ? 	
2. Poukisa Zakari pa t’ kapab pale ?
3. Kisa Zakari te ekri sou yon ti tablo ?

Zakari ak Elizabèt kontan lè pitit gason yo a fin fèt.

an—si se vrèman Sentespri ki pale oubyen si se senpleman pwòp imajinasyon nou.
2.	 Fè distenksyon ant vwa Sentespri e lòt vwa yo mande pou n’ genyen matirite espirityèl.

Souvan jenn Kretyen pa byen konprann enpresyon kè yo. Pi souvan yo se 
Kretyen ki sensè, ki vle fè volonte Bondye vre, men yo poko byen rekonèt vwa Li. 
Yon lòt fwa ankò sa ban nou rezon pou nou konsantre sou kannal yo ki pi asire 
pou nou tande vwa Bondye—ki vle di Pawòl Li, konsèy nan men otorite, konsèy 
nan men frè ak sè yo. Sa pa vle di Bondye pa ka pale avèk yon moun ki bebe  
espirityèlman, men sa pran tan kanmenm pou rekonèt langaj Sentespri.

Tankou nou te deja di, se posib Pòl te mal entèprete sa Sentespri te di li. Remake 
byen, Sentespri te di « prizon ak anpil soufrans » ap tann li. Pòl te di lidè Efèz yo li 
konnen li pa ta wè figi yo ankò. Èske se sa menm Sentespri te di li, oubyen èske se 
li ki te konprann sa nan sa Sentespri te di ? Lè nou analize dènye lèt Pòl yo, sanble 
li te gen chans pase nan zòn Lazi ankò aprè Wòm te libere li. Sa Sentespri te di a 
se te vre, men Pòl te ka mal entèprete sa mesaj la te vle di.

Tout jan, avètisman apòt Jan pou « sonde lespri yo » endike ke nou konn 
malkonprann e nou konn twonpe. Jenn Kretyen espesyalman dwe pran pre-
kosyon pou yo pa baze lide yo oubyen desizyon yo sou enpresyon ki andedan 
yo sèlman.
3.	 Sentespri Onore Kris.

Direksyon Sentespri, jan nou obsève li nan liv Travay, te toujou asosye avèk 
avansman Levanjil la. Moun yo te voye nan misyon, yo te voye yo pamwayen 
direksyon Sentespri (Travay 13). Pandan yo taprale, yo te depan sou direksyon 
Sentespri. Nou byen kwè yo te pase anpil tan nan lapriyè e nan fè jèn, pou yo te 
ka chache direksyon sa a. Nenpòt kote lèv Kris la ap vanse, direksyon e onksyon 
Sentespri nesesè. Anpil moun jodi a ta renmen direksyon Sentespri pou desizyon 
komès yo, pou acha e pou vann, pou envèstisman, elatriye. Si desizyon sa yo pa 
pou avansman Kris e wayòm Li, nou genyen bon rezon pou doute si direksyon 
Sentespri va ladan l’. Sentespri vini pou bay Kris onè. Li pa vini pou sèvi kòm yon 
zouti pou fè nou pi rich, ni pi kontan, ni pi alèz.

Lè nou konsantre sou enpresyon ki andedan nou yo, nou fasil kite direksyon 
lafwa a pou nou pran direksyon selon santiman nou yo pito. Lè sa a ou ka wè 
nou neglije Pawòl la. Ou ka wè nou inyore konsèy otorite Bondye plase sou nou.  
Ou ka wè nou inyore kominyon fratènèl la e bon travay li te ka fè nan nou an. 

Depi se santiman k’ap dirije nou, sa va mennen nou nan danje espirityèl.

Danje Ki Genyen Lè Nou Ap Swiv Santiman Nou
1.	 Nou ka tonbe chache siy kote ki pa genyen siy.

Kèk moun konn santi yo pi kontan si yo ka rakonte istwa yon siy, yon vwa ki 
pale ak yo oubyen yon vizyon ekstwòdinè yo te fè. Malerezman, sa ki pouse istwa 
yo nan ka sa a se lògèy lòm, olye glwa Bondye.
2.	 Nou ka eseye chape anba reskonsabilite pou fè desizyon.

Kretyen bezwen fè desizyon nan lavi sa a, e kèkfwa desizyon yo difisil tout bon. 
Kèkfwa nou chache yon pawòl andedan nou oubyen yon siy ke Senyè a ban nou 
pou ede nou deside kisa nou dwe fè. Si nou pa pran prekosyon, nou ka eseye chape 
anba reskonsabilite nou genyen pou fè desizyon an nou menm. Nou eseye tande 
vwa andedan nou olye pran san nou pou byen konsidere sa nou gen pou fè ak sajès.
3.	 Nou ka mal itilize fraz sa a : « Senyè a di mwen tèl bagay. » Nou fè l’ tounen yon 

mwayen pou jistifye pwòp panse nou yo oubyen pwòp aksyon nou yo.
Pwen sa ka delika. Kilès ki pral anvi diskite avèk nou aprè nou fin deklare se Seyè a 

menm ki di nou fè yon bagay ? Ak teknik rize sa a, nou ka chache kache aksyon 
nou yo pou moun pa evalye yo. Pafwa moun fè sa tout espre, epi pafwa moun fè 
sa san yo pa menm rann kont se sa y’ap fè.
4.	 Nou ka louvri yon pòt pou koute lespri yo san ou pa byen sonde yo.

Pi gran danje ki egziste lè nou kòmanse koute vwa ki andedan nou yo se fason li 
fè nou ouvri yon pòt pou n’ koute vwa ki pa sòti nan Senyè a. Genyen anpil lespri 
a kote Sentespri ki cho pou pale avèk nou. Pòl te avèti nou konsa, « Lespri Bondye 
te di sa byen klè : nan dènye tan an, gen moun k’ap lage konfyans yo nan Bondye. 
Yo pral obeyi yon bann lespri k’ap bay manti, yo pral swiv yon bann pawòl ki sòti 
nan move lespri yo » (1 Timote 4.1). Jan di nou « Mezanmi nou pa bezwen kwè 
tout moun k’ap di yo gen Lespri Bondye a. Men, se pou n’ sonde yo pou nou wè 
si lespri yo genyen an sòti nan Bondye vre. Paske, gen yon bann fo pwofèt ki gaye 
toupatou sou latè a » (1 Jan 4.1).

Direksyon Sentespri nan lavi sila yo k’ap onore Kris genyen yon enpòtans san 
mezi. San nou tresayi lè n’ap li Travay pou wè kòman Sentespri te gide travay legliz 
la. Nou fè byen si nou chache direksyon menm Lespri a nan kè nou jodi a. Men, 
fòk nou toujou pran prekosyon kont abi ak sa ki fo.

Kesyon pou Etidye :
1.	 Kisa Sentespri t’ap di Pòl nan Travay 20.23 ? Kisa Pòl te panse nan vèsè 25 ?
2.	 Fè lis omwen senk (5) lòt egzanp kote Sentespri t’ap gide moun nan liv Travay.
3.	 Ki move bagay ki kapab rive lè yon moun konfonn pwòp lide li avèk vwa 

Sentespri ?
4.	 Fè lis plizyè kannal Sentespri konn itilize pou gide moun, men ki pa yon vwa 

nan kè nou. Poukisa li enpòtan pou teste lide kè nou yo pamwayen lòt kannal 
direksyon sa yo ke Li ban nou ?

5.	 Ki paralèl ou ka jwenn nan : 1) aprann pale yon lang ; epi 2) aprann komi-
nikasyon espirityèl ?

6.	 Poukisa li enpòtan pou nou konnen direksyon Sentespri va toujou onore Kris ? 
Ki vèsè (ka gen plizyè) nan Jan 16 ki deklare prensip sa a ?

7.	 Kòman moun konn eseye itilize direksyon Sentespri pou enterè egoyis ?
8.	 Ki efè sa genyen sou nou lè nou konsantre sou enpresyon kè nou kòm mwayen 

prensipal pou rekonèt direksyon Sentespri ? Fè lis kat (4) danje ki genyen nan 
konsantre nou sou enpresyon pèsonèl nou yo.

9.	 Esplike benediksyon ki genyen lè se Sentespri ki dirije ou. Poukisa li tèl-
man nesesè pou nou rekonèt fo direksyon yo (tankou lòt lespri yo, lògèy, 
elatriye) ?

METE LEKRITI AN PRATIK
1.	 Kòman ou santi ou konsènan pwòp lafwa pèsonèl ou ? Èske ou ta di lafwa ou 

fèb oubyen fò ? Si li fèb, ki kalite dout ou konn genyen ?
2.	 Prensip la di : lafwa vini pamwayen Pawòl la. Enben, esplike plas Pawòl 

Bondye a nan pwòp lavi pa ou e ki jan sa afekte lafwa ou. Èske genyen yon 
mwayen ou te kapab itilize pou jwenn plis kontak ak Pawòl Bondye pou 
ogmante lafwa ou ?

3.	 Lafwa vini pamwayen Sentespri. Donk, kòman ou te kapab ogmante lafwa ou ? 
Ki plas Sentespri genyen nan lavi ou ? Èske ou mache pye pou pye avèk Li ?

4.	 Ki sityasyon nan lavi ou ki te fè ou dekouraje ? Kisa ou t’ap konpare nan lespri 
ou lè sa a ?

5.	 Ki fason pratik ou ka ankouraje ou nan Senyè a (tankou David te fè) ?
6.	 Ki kalite perèz ou menm (oubyen moun ki pre ou) gentan genyen ? Nan ki  

dimansyon ou gentan lite avèk perèz sa yo : Pè moun ? Pè echèk ? Pè moun wè 
sa w’ap fè ? Pè moun rechte ou ? Pè perèz ?

7.	 Ki sityasyon ki fè perèz lejitim ? Èske pwoteksyon Senyè a otomatik, oubyen 
èske li limite pou sila yo ki nan volonte Li ? Kòman Satan te eseye fè Jezi mete 
konfyans nan yon pwomès Bondye yon fason ki t’ap mal (gade Matye 4.6).

8.	 Nan ki fason ou gentan mete limitasyon sou pisans e otorite Bondye ? Kòman 
Senyè a kapab ap rele ou pou ou genyen plis konfyans toujou ?

9.	 Ki diferans ant lafwa ak ‘aji san prekosyon’ ? Kòman moun ap aji san preko-
syon jodi a ?

10.	 Nan ki fason konsyans moun pa menm youn ak lòt ? Poukisa se enpòtan 
pou yon moun toujou onore konsyans li ? Nan ki dimansyon nou dwe onore 
konsyans yon lòt moun ? Sa vle di, èske nou dwe toujou koube devan konsyans 
lòt yo ? Oubyen, èske nou pa dwe janm kite konsyans lòt yo afekte nou ? Kote 
nou ka jwenn balans lan, ki vle di ekilib la ?

11.	 Èske ou konn lite avèk santiman koupab ? Èske ou konn santi ou koupab 
malgre Bondye padonnen ou ? Poukisa li enpòtan pou ou repanti tout bon 
anvan ou chache delivre anba santiman koupab ? Poukisa se yon danje pou yon 
moun plede chache padon Bondye anpil fwa pou peche ki fèt nan tan pase ?

12.	 Èske ou janm swiv lide nan kè ou kote ou te santi se te direksyon Sentespri li 
te ye ? Ki benediksyon ou te resevwa lè sa ? Èske ou te fè sa, epi pita ou te poze 
tèt ou kesyon si se te vrèman direksyon Sentespri ?

13.	 Poukisa jenn Kretyen sitou gen tandans pou mete twòp konfyans nan lide kè yo ? 
Kisa ansyen Kretyen fè kèkfwa ki kontribye nan pwoblèm sa a ?

14.	 Aprè ou fin etidye leson sa a, kòman ou ta esplike plas lafwa nan lavi kwayan an ? 
Kòman ou ta esplike plas santiman ? Ki chanjman ki nesesè nan pwòp lavi ou 
pou ogmante lafwa ?

(liv sa a va kontinye nan pwochèn edisyon an)
—John Coblentz

Itilize avèk pèmisyon : Christian Light Publications, Inc
Harrisonburg, VA Ozetazini

Tout dwa rezève

Batèlmi, yon Apòt ki te Apa pou Bondye—Lanne 70

Batèlmi se te yon nonm Galile li te ye, menm jan ak lòt apòt yo. Non li vle di  
« pitit gason Tèlmi. » Selon kèk moun, Batèlmi se te yon pechè pwason. Men, genyen 
lòt ki di Batèlmi te fèt nan ras wayal yo. Yo di wa peyi Lasiri a se te tonton l’. 

Bib la pa ban nou anpil detay sou Batèlmi. Nou konnen Jezi te rele l’ kòm disip 
pou li preche Bòn Nouvèl la ansanm ak lòt disip yo nan Jide epi nan Galile. Jezi 
te voye yo pale ak moun Izrayèl yo, mouton Li yo ki te gentan pèdi. Apre Kris 
te resisite, Batèlmi te jwenn konfimasyon kòm apòt. Ansanm ak lòt yo ki te nan 
ministè a avè l’, Batèlmi te resevwa Sentespri a jou Lapannkòt. 

Lè apòt yo te gaye, Batèlmi te travay dabò nan peyi Likaoni. Apre sa, li te ale 
nan peyi Lasiri epi nan nò peyi Azi. Apre sa, Batèlmi te rive nan peyi Enn. Selon 
dokiman istorik yo, yon mesye yo rele Pantenis te rive nan menm zòn lan anviwon 
100 ane apre sa. Pantenis se te yon pwofesè ki te sòti lavil Aleksann. Pantenis te 
twouve yon kopi liv Levanjil Matye a nan peyi Enn. Se Batèlmi ki te vini avè l’. 
Batèlmi te anseye moun peyi Enn yo Bòn Nouvèl la nan lang pa yo. 

Alafen, Batèlmi te preche Bòn Nouvèl la nan yon peyi ki rele Gran Ameni. 
Pandan li te nan Albana, ki se te kapital Poleno, Batèlmi te gen okazyon preche 
yon frè Wa Astyagès. Frè a, madanm li, de (2) pitit gason li yo, ansanm ak yon 
pitit fi , yo tout te konvèti.

Genyen lòt dokiman ki fè nou konnen Batèlmi te delivre moun anba sèvis zidòl, 
epi li te eklèsi moun avèk konesans nan Jezi Kris. Li te fè sa nan douz (12) vil nan 
peyi Albana. Nan peyi sa a, moun yo t’ap sèvi yon zidòl yo te rele Achtawòt. Se te 
yon dyab. Prèt yo ki te konn sèvi Achtawòt te vekse dèske Batèlmi t’ap ede moun 
kite zidòl la. Yo te al plenyen devan Wa Astyagès. Wa a te fè moun li yo mete men 
sou apòt la. Yo te trennen l’ devan wa a.

Lè Batèlmi te kanpe devan wa peyi a, wa a te akize l’. Li di se Batèlmi ki te gate 
frè l’. Li di se Batèlmi ki deranje sèvis yo nan tout peyi a. Konsa, li te menase 

Batèlmi. Li di l’ap touye li si li pa kite afè preche Kris la nèt. Se pou Batèlmi sèvi 
Achtawòt pito. 

Lè Batèlmi te gen chans reponn, li te di li pa gate pèsonn. Li fè konnen frè wa a 
te konvèti vre. Batèlmi te di se preche li t’ap preche vrè Bondye a epi vrè adorasyon 
toutbon an nan peyi a. Li ta pito mouri pase pou li renonse lafwa li. Wa a te pase 
lòd pou yo matirize Batèlmi serye epi bat li byen bat. Apre sa, se pou yo krisifye li 
tèt anba, se pou yo fann kò li, epi alafen se pou yo koupe tèt li ak yon rach. Lè yo 
te fin fè tout sa, Batèlmi te ansanm ak Senyè li a, Jezi Kris.

Genyen lòt moun ki rakonte istwa lanmò li yon lòt jan. Yo di santans lan se te 
pou krisifiksyon epi pou kò li fann. Se sa ase. Selon moun sa yo, wa a pa t’ mande 
pou yo koupe tèt li. Dapre istwa sa a, lè yo te fin klouwe li sou kwa a epi te fin 
fann kò li, Batèlmi te pale pou repwoche moun yo. Se lè sa a atò yo te koupe tèt 
li ak yon rach pou li sispann pale. Lespri li nan men Bondye. 

Istwa sa a sòti nan yon liv ki rele Martyr's Mirror (Glas Mati yo).

YON TI PRI POU PEYE
SA KI TE VIN APRE

S E K S Y O N  J E N N

Mikayil Khorev te gentan fè de (2) jou ase lakay li lè yo te rele l’ pou li parèt 
devan lapolis. Yo te mete restriksyon sou mouvman li yo. Li pa t’ gen dwa avanse pi 
lwen pase ti wout kote kay li te ye a. Kondisyon sa yo te anpeche li fè travay legliz 
la, epi konsa li te sove sou moun yo. Li te kontinye asiste aktivite legliz, men li te 
oblije dòmi yon kote diferan chak swa. 

Se pandan epòk sa a, Vanya (pitit gason l’) te angaje l’ pou li marye ak Lilya, 
ki te pitit fi yon pastè nan yon lòt vil. Mikayil te konsidere dosye a nan lapriyè. 
Finalman, li te deside rate seremoni maryaj pitit gason l’ paske li te konprann lapo-
lis te ka parèt nan seremoni an pou yo mete men sou li. Li te gen rezon. 

Pandan dezan, Mikayil te viv ankachèt. Li t’ap mache vizite legliz yo. Li te preche 
epi te batize moun. Li pa t’ janm mize yon kote. Te genyen legliz ki te enskri nan 
leta. Yo te opere anba direksyon leta a. Men legliz ki pa t’ enskri yo te koupe tout 
lyen ak leta a nèt. Pandan epòk sa a, yo te kontinye enprime jounal la ki te rele 
Vestnik Istiny. Se te yon zouti pou ankouraje epi edifye kwayan yo. 

Gwo chanjman politik te kòmanse fèt nan peyi Larisi. Sekretè Jeneral Gòbachev 
te pèmèt gran chanjman. Nan lanne 1989, Mikayil te resevwa yon lèt ki te fè li 
konnen gouvènman an te leve tout restriksyon ki te sou li yo. Li te retounen lakay 
li, epi li te kontinye mache fè travay Bondye apre sa. Rive mwad Desanm 1991, 
leta Sovyetik la te tonbe. Chak rejyon nan peyi Larisi te devni yon eta endepandan. 
Se te Boris Yeltzin ki te devni prezidan federasyon eta endepandan yo. Yo te rele l’ 
Federasyon Larisi a. 

Pacha ak Vanya te marye tou. Jodi a (nan lanne 2006), Mikayil ak Vera genyen 
sèz (16) pitit pitit. Vanya se yon evanjelis ki mache nan tout peyi Moldova. Li òga-
nize evanjelis yo ak legliz yo k’ap travay nan peyi a pou yo kapab gaye Bòn Nouvèl 
la pi byen. Pacha te al viv nan peyi Etazini. Li se manm nan yon legliz nan zòn 
Kannzas. Vanya se yon predikatè nan yon legliz andedan Moskou.

Mikayil jwe wòl yon ansyen nan pi gran legliz (ki pa enskri nan leta) ki nan zòn 
Kichinev. Vera ede li nan ministè a. Rive jouk nan moman kote liv sa a t’ap ekri, 
Mikayil pa t’ ankò kite travay li kòm pastè. Li te toujou ap mache preche levanjil 
la. Li te kòmanse travay pami djipsi yo, epi li te etabli plizyè legliz nan mitan yo. 
Sa se yon gwo devlòpman paske nan zòn sa yo moun pa gade djipsi yo pou anyen. 

Mikayil te jwe yon gwo wòl enpòtan nan administrasyon èd legliz Larisi yo te 
jwenn nan men Etazini. Apre gouvènman Sovyetik la te tonbe, kèk mil kwayan 
batis te kite Larisi pou yo al viv Ozetazini. Anpil nan yo te ale ap chache refij pou 
pèsekisyon relijye. Men, pami yo te genyen kèk ki te mal pou adapte yo nan sosyete 
ameriken an ki te materyalis anpil epi ki te pèmèt moun ki swadizan kretyen pati-
sipe nan yon pakèt bagay. Anpil nan moun Ris sa yo te annik sede devan pèvèsyon 
kilti Lamerik Dinò yo. Lekòl leta yo ki te anseye anpil timoun Ris yo te kontribye 
nan enfliyans negatif yo tou. Apre kèk nan imigran yo te reyalize ki danje ki te anfas 
yo, yo te mande Konsèy Legliz yo pou pèmèt yo fè pati gwoup la ankò. Imigran sa 

YON TI PRI POU PEYE

yo te anvi kenbe menm liy yo t’ap swiv oparavan, ki vle di menm sentete a. Jodi a, 
genyen legliz Ris ki gaye nan tout peyi Etazini ki fonksyonne prèske menm jan avèk 
legliz batis yo ki pa t’ enskri nan leta Ris la pandan epòk gouvènman Sovyetik la.

Konsèy Legliz yo te resevwa nouvo libète yo avèk anpil chalè. Nouvo asanble 
te boujonnen anpil kote. Se te enkwayab. Malgre vye van levanjil modèn yo t’ap 
souke legliz yo, asanble sa yo te kanpe djanm. Jodi a, yo fè anpil atansyon avèk 
legliz ameriken yo, pastè ameriken yo, epi otè ameriken yo. 

Se lafen.

—Harvey Yoder
Nou te itilize liv sa a avèk pèmisyon  

TGS International | Berlin, Owayo, Ozetazini 
Tout dwa rezève

REPONS

Xpòv		  bwat katon	 Jan 3.16		  Ilandè	

mis yo		  refè		  vòlè		  modpas	

ak chalè		  Bib		  pè X		  beni

Jan 3.16

S E K S Y O N  T I M O U N

Se te yon nwit gwo fredi nan mitan sezon livè. Yon pòv tigason Ilandè te kanpe 
nan lari nan lavil Doublen. Se te yon timoun lari li te ye ; li pa t’ genyen zanmi 
epi li pa t’ genyen kay.

Yon gang jenn gason te gentan adopte misye. Yo te pi gran, epi yo t’ap oryante 
li vè sa ki mal. Se vòlè yo te ye epi yo t’ap enstwi tigason an nan tout kalite vye 
abitid ki tapral detwi karaktè li. Yo te planifye yon zak jou swa sa a, epi yo te mete 
tigason a kanpe tann yo yon kote epi a tèl lè. 

Pandan li te kanpe tann lòt yo, li t’ap tranble nan fredi a. Sanzatann li te santi 
yon men tonbe sou zepòl li. Nwit lan te fè nwa anpil. Li pa t’ ka wè nonm lan ki 
te bò kote li twò byen. Tigason an t’ap tranble pi rèd koulye a paske li te pè. 

Men nonm lan te pale tou dousman : « Jenn jan, poukisa ou deyò nan lari lè sa a ? 
Yon ti nonm tankou ou pa dwe nan lari lè sa a. Ale lakay ou epi al kouche. »

Tigason an te reponn : « Mwen pa genyen kay, ni kabann pou m’ kouche. »

Nonm lan poze l’ kesyon : « Ki kote ou konn dòmi, en ? »
Tigason an di : « Kote m’ jwenn. Pafwa se nan depo, osinon nan yon bwat katon. 

Pafwa yon doum. »
Nonm lan te sezi : « Mezanmi ! Ala yon pwoblèm ! Bon, si m’ voye ou yon kote 

ki genyen kabann, èske ou prale ? »
« Men wi m’ prale, mesye. »
Nonm lan te bay tigason yon adrès, tèl wout epi tèl nimewo kay. Li te di : « Ale 

la. Yo va ba ou yon kabann pou ou kouche dòmi aswè a. »
San li pa di anyen, tigason an te derape pou l’ chache adrès la. 
Etranje a te di konsa : « Koute ! Kòman w’ap antre nan kay la ? Fòk ou bay yon 

modpas. Èske ou konnen li ? »
Tigason an reponn : « Non, mesye. Mwen poko aprann li. »
« Enben, sonje modpas sa a. Men li : Jan 3.16. Di sa, epi sa va ede ou antre nan 

kay la. »
Ak kè kontan, tigason an te kouri ale nan adrès la. Nan wout, li t’ap plede repete : 

« Jan 3.16. Jan 3.16. » Konsa, li twouve l’ devan yon gwo baryè an fè. Li souke ti 
klòch la.

Yon gadyen te pale : « Kilès ki la ? »
Tigason an te reponn ak vwa li tou fèb : « Mwen se…mwen se Jan 3.16. »
Gadyen an te reponn : « Dakò. Antre non. »
Nan yon batje timoun lan te sou yon bon kabann byen konfòtab. Pandan dòmi 

t’ap pran l’, li t’ap reflechi : Nouvo non sa a te mache byen pou mwen ; m’ap tou 
adopte l’ pou non pa m’ lan nèt. 

Nan demen maten, yo te lonje yon tas lèt cho bay li ansanm ak yon pen. Apre 
sa, yo te voye li ale paske Yo pa t’ konn resevwa moun lajounen, se te nan nwit ase. 
Lè li te sòti deyò, tigason an te mache nan lari a. Li pa t’ vle kontre ak nèg yo nan 
gang lan. Li t’ap kalkile sware a li te pase nan kay la ansanm ak nouvo non li a. Li 
t’ap janbe yon lari ki te chaje ak cheval ki t'ap rale charyo. Sibitman, yon chwal ak 
charyo dèyè l’ te frape tigason an. Charyo a te pase sou li atè a.

Tigason an pa t’ genyen nanm. Yo kouri lopital avè l’. Pandan yo t’ap antre nan 
lopital la, nanm li te kòmanse vini. Nan lopital yo lavil Doublen, yo toujou mande 

ou non ou, adrès ou, epi relijyon ou…si ou Katolik osinon Pwotestan. 
Tigason an te oblije reponn : « Mwen pa konnen. Yè mwen te Katolik, men 

koulye a mwen se Jan 3.16. » Tout mis yo te oblije ri tigason an. Men, kanmenm 
yo te note relijyon l’ se Jan 3.16. 

Sa pa t’ pran anpil tan pou blese l’ yo te ba li lafyèv. Li pa t’ nan bon nanm li 
ankò. Li t’ap plede repete : « Jan 3.16 ! Jan 3.16 ! Nonm lan te di se mo sa yo k’ap 
fè moun yo ede m’. Yo te ede m’ vre. Jan 3.16. »

Tout rès maladi yo nan lopital la t’ap swiv bagay la. Kisa sa vle di : Jan 3.16 ? Yo 
t’ap pale. Konsa, youn nan yo te rale yon Bib epi li te fè lekti a pou yo tout. Se te 
pawòl presye sa yo : « Paske, Bondye sitèlman renmen lèzòm Li bay sèl Pitit Li a 
pou yo. Tout moun ki va mete konfyans yo nan Li p’ap pèdi lavi yo. Okontrè y’a 
gen lavi ki p’ap janm fini an. » 

Lè tigason an te vin nan bon tèt li ankò, yon pasyan ki te kouche toupre li te di 
konsa : « Bonjou Jan 3.16. Kijan ou ye ? »

Tigason an di : « Kijan ou konnen non mwen ? »
Pasyan an reponn : « Men ou t’ap plede repete l’ pou tout moun tande. »
Tigason an mande l’ : « Kisa non an vle di menm ? Kote li sòti ? »
« Se nan Bib la li sòti. »
« Bib ? Kisa sa ye…Bib ? »
« Bib la se Pawòl Bondye. Li pale sou renmen Bondye genyen pou nou tout. Li 

fè nou konnen Pitit Gason Bondye a, Jezi Kris, te mouri pou sove nou anba peche 
nou yo. »

Tigason an di : « Li liv sa a pou mwen tande l’, non. »
Lè li tande mo yo, li di : « Ala bèl sa bèl ! Y’ap pale sou renmen, epi y’ap pale 

sou yon kote ki pa pou sware a sèlman. Y’ap pale sou yon kote ou ka rele lakay…
pou toutan. »

Pa twò lwen tigason an te genyen yon granmoun ki te malad grav. Yon jou, byen 
bonè, mis la te vin mande granmoun lan kijan li ye :« Kòman ou ye maten an, 
Patrik ? »

« M’ pa byen. M’ santi m’ pa byen menm. Se pou Bondye gen pitye pou mwen. 
Sanble mwen pa lwen mouri. Mwen menm, vye pechè tankou m', mwen pa pare 

pou m’ mouri. Kisa pou m’ fè ? Kisa ki pral rive mwen ? »
Tigason an te tande tout pawòl granmoun lan t’ap di yo. 
Li di granmoun lan konsa : « Patrik, ou bezwen konnen modpas la pou ou kapab 

antre. »
Granmoun lan te reponn : « Se vre, pitit mwen. Èske ou konnen modpas la ? »
« Mwen konnen yon bagay ki va ede ou. Li deja ede m’ anpil. »
Granmoun lan di konsa : « Fè m’ konnen l’ non. Epi fè vit. Si m’ te jwenn yon 

bagay k’ap ede m’, mwen santi mwen te ka mouri avèk lajwa. »
Tigason an di granmoun lan : « Koute. Se Jan 3.16. Ou tande ? »
« Wi, wi. Pale non. »
« Jan 3.16. Paske, Bondye sitèlman renmen lèzòm Li bay sèl Pitit Li a pou yo. 

Vèsè Pou Aprann
« Men ki jan Bondye fè nou wè jan Li renmen  
nou. Li te voye Sèl Pitit Li a sou latè pou L’ te  

ka ban nou lavi » (1 Jan 4.9).

 Tout moun ki va mete konfyans yo nan Li p’ap pèdi lavi yo. Okontrè y’a gen lavi 
ki p’ap janm fini an.»

Tigason an te kontinye repete bèl mo presye sa yo. Patrik te vin mete konfyans li 
nan Jezi poutèt pawòl sa yo. Li te twouve lapè pandan li t’ap mouri. Se modpas sa 
a ki te ouvri pòt la pou li mete tout konfyans li nan Jezi Kris, epi konsa li te antre 
nan lavi etènèl. 

Tigason an te refè. Pandan anpil tan, se yon sèl pasaj nan Bib la li te konnen. Se 
te Jan 3.16. Bondye te beni lafwa tigason an. Li te fè zanmi ak yon seri moun ki te 
ouvri pòt pou li ale lekòl. Li te fè travay li yo ak sajès epi ak chalè. Li te devni yon 
bon travayè pou Senyè a, pou Sovè Li a.

Istwa sa a sòti nan Gospel Stories (Istwa Levanjil)
Nou te tradwi epi itilize istwa a avèk pèmisyon.

(Repons nan paj 28 )

Itilize kreyon koulè pou swiv konsiy yo ki ekri anba.

pòv		  bwat katon	 Jan 3.16		 Ilandè	

mis yo		  refè		  vòlè		  modpas	

ak chalè		  Bib		  pè		  beni

1.	 Souliye ak koulè vè sa tigason an te bezwen pou li antre pase nwit andedan kay 
la.

2.	 Fè yon ti flè koulè oranj sou tèt mo a ki pale sou sa Bondye te fè avèk lafwa 
tigason an. 

3.	 Souliye ak koulè wouj kijan tigason an te fè travay li yo. 
4.	 Fè yon tras koulè ble sou tèt mo a ki di sa ki te rive tigason an pandan li te lopital.
5.	 Fè yon bwat koulè nwa pou antoure kote tigason an te konn dòmi pafwa.
6.	 Mete yon X koulè jòn apre mo a ki dekri kijan tigason an te santi lè nonm lan 

te mete men sou zepòl li. 
7.	 Ansèkle ak koulè wouj kisa jenn gason gang yo te ye.
8.	 Fè yon triyang koulè mov devan sèl pasaj biblik la tigason an te konnen.
9.	 Ansèkle ak koulè jòn liv la tigason an pa t’ ankò konnen ditou.
10.	 Mete yon X koulè mawon devan mo a ki dekri kòman tigason an te ye nan 

kòmansman istwa a.
11.	 Desine yon bèl souri sou tèt mo a ki montre ki moun ki te ri tigason an nan 

lopital la.
12.	 Kolore avèk koulè vè a mo a ki fè nou konnen nan ki peyi tigason an te sòti. 



Detwa mo 
ap sifi 

pou yon 
moun ki saj. 

GRATIS !
Si ou ta renmen resevwa Flanbo Verite A, oubyen si ou gen nenpòt lòt kesyon, 

oubyen ta renmen resevwa èd espirityèl, nou ta kontan ede ou nan nenpòt fason 

nou kapab. Ou kapab kontakte yon moun nan adrès sa a.

christian aid ministries
Cache Cache Douge

Rt. National 1, KM 25
Titanyen, Haiti



« Se poutèt sa, mwen pran pawòl pwofèt yo pou 
pawòl ki sèten nèt. Nou menm tou nou byen fèt  
lè nou pran pawòl sa yo ak gwo konsiderasyon... » 
(2 Pyè 1.19).

Bagay Presye Ki Sòti Nan Syèl La
Yon ti kal nan syèl la andedan jaden m’…

Ti kal la woz epi li santi bon…
Ti kal la klere, epi li sen…

Ti kal la se yon flè yo rele « lili. »

Yon ti kal nan syèl la andedan kay mwen…
Ti kal la dou epi li agreyab…

Ti kal la bèl nan zòrèy, li tankou yon zanj…
M’ ka rele ti kal sa a « lè fanmi m’ ap chante ansanm. »

Yon ti kal nan syèl la bò kote m’…
Ti kal la atiran epi li fè m’ byen…

Ti kal la alèz epi li kontan…
M’ ka di ti kal sa a se « souri yon bon zanmi. »

Plizyè ti kal nan syèl la antoure m’…
Y’ap sote epi y’ap jwe…

Y’ap chante epi y’ap ri…
M’ fè ou konnen ti kal sa yo se « tibebe» yo ye.

Glwa syèl la bò isi a…
Se yon glwa ki ranpli nou epi ki eklèsi nou…

Se yon glwa ki rann lavi sa a valab…
Nou ka rele li : « PREZANS BONDYE A. »

—Stala Goudwinn

Pwerto Oktay, Chili


